
A‘oraa a te peresideni Gordon B. Hinckley i te 
mau melo o te tĭtĭ e i te mau tomite paroita

I roto i teie haapurororaa pee‘utari i te matahiti 1999 a te mau tomite o te Ekalesia, 
ua a‘o mai te peresideni Gordon B. Hinckley i te mau tumu parau o te faafariuraa 
e te tape‘araa mai—na tuhaa e piti e ore roa e ti‘a ia faataa-ê-hia o te ohipa 
misionare. Ua faataa mai oia i te mau hopoi‘a taa ê o ta te mau melo, te feia faatere 
e te mau misionare rave tamau e rave no te afa‘iraa mai i te mau taata apî i te 
Ekalesia e te tautururaa i te mau melo apî ia vai itoito noa. Ua tuu atoa oia i roto te 
hoê aparauraa i na e toru ohipa ta te melo fafariu apî tata‘itahi e hiaai : hoê hoa i 
roto i te Ekalesia, hoê piiraa, e ia faaamuhia i te parau maitai a te Atua.

A‘oraa a te peresideni Gordon B. 
Hinckley i te mau melo o te tĭtĭ e i te 

mau tomite paroita

I te roaraa o ta’na a‘oraa, ua horo‘a mai te peresideni Hinckley te arata‘iraa e te 
faaitoitoraa no te pahono i te mau rave‘a e te mau titauraa o te ohipa misionare.  
« E vaiiho na tatou, tatou paatoa, e faatiti‘aifaro ia tatou iho no te farii i te hoê 
rave‘a apî, te hoê auraa apî no te hopoi‘a, te hoê fafauraa apî no te titauraa e 
tauturu i to tatou Metua i te Ao ra i roto i Ta’na ohipa hanahana te faatupuraa i te 
tahuti ore e te ora mure ore o Ta’na mau tamaiti e mau tamahine na te ao  
atoa nei ». 

